
Narayanastuti by Brahma in Narasinhapurana

નારાયણસ્તુતિઃ બ્રહ્મોક્ત નરસિંહપુરાણે 

નારદ ઉવાચ ।
કિં  તઞ્જ્ઞાનં પરં દેવ કશ્ચ યોગઃ પરસ્તથા ।
એતન્મે તત્ત્વતઃ સર્વં ત્વમાચક્ષ્વ પિતામહ॥ ૫૯॥
બ્રહ્મોવાચ ।
યઃ પરઃ પ્રક્ऱૃતેઃ પ્રોક્તઃ પુરુષઃ પઞ્ચવિંશકઃ   ।
સ એવ સર્વભૂતાનાં નર ઇત્યભિધીયતે॥ ૬૦॥
નરાજ્જાતાનિ તત્ત્વાનિ નારાણીતિ તતો વિદુઃ ।
તાન્યેવ ચાયનં તસ્ય તેન નારાયણઃ સ્મ્ऱૃતઃ॥ ૬૧॥
નારાયણાજ્જગત્સર્વં સર્ગકાલે પ્રજાયતે ।
તસ્મિન્નેવ પુનસ્તચ્ચ પ્રલયે સમ્પ્રલીયતે॥ ૬૨॥
નારાયણઃ પરં બ્રહ્મ તત્ત્વં નારાયણઃ પરમ્ ।
નારાયણઃ પરં જ્યોતિરાત્મા નારાયણઃ પરઃ॥ ૬૩॥
પરાદપિ પરશ્ચાસૌ તસ્માન્નાતિપરં મુને ।
યચ્ચ કિઞ્ચિજ્જગત્યસ્મિન્ દ્ऱૃશ્યતે શ્રૂયતેઽપિ વા॥ ૬૪॥
અન્તર્બહિશ્ચ તત્સર્વં વ્યાપ્ય નારાયણઃ સ્થિતઃ ।
એવં વિદિત્વા તં દેવાઃ સાકારં વ્યાહરન્મુહુઃ ॥ ૬૫॥
નમો નારાયણાયેતિ ધ્યાત્વા ચાનન્યમાનસાઃ ।
કિં  તસ્ય દાનૈઃ કિં  તીર્થૈઃ કિં  તપોભિઃ કિમધ્વરૈઃ॥ ૬૬॥
યો નિત્યં ધ્યાયતે દેવં નારાયણમનન્યધીઃ ।
એતઞ્જ્ઞાનં વરં નાતો યોગશ્ચૈવ પરસ્તથા॥ ૬૭॥
પરસ્પરવિરુદ્ધાર્થૈઃ કિમન્યૈઃ શાસ્ત્રવિસ્તરૈઃ ।
બહવોઽપિ યથા માર્ગા વિશન્ત્યેકં મહત્પુરમ્॥ ૬૮॥

તથા જ્ઞાનાનિ સર્વાણિ પ્રવિશન્તિ તમીશ્વરમ્ ।
સ હિ સર્વગતો દેવઃ સૂક્ષ્મોઽવ્યક્તઃ સનાતનઃ॥ ૬૯॥
જગદાદિરનાદ્યન્તઃ સ્વયમ્ભૂર્ભૂતભાવનઃ ।
વિષ્ણુર્વિભુરચિત્ન્યાત્મા   નિત્યઃ સદસદાત્મકઃ॥ ૭૦॥
વાસુદેવો જગદ્વાસઃ પુરાણઃ કવિરવ્યયઃ ।
યસ્માત્પ્રાપ્તં સ્થિતિં  ક્ऱૃત્સ્નં ત્રૈલોક્યં સચરાચરમ્॥ ૭૧॥
તસ્માત્ સ ભગવાન્દેવો વિષ્ણુરિત્યભિધીયતે ।
યસ્માદ્વા સર્વભૂતાનાં તત્ત્વાદ્યાનાં યુગક્ષયે॥ ૭૨॥
તસ્મિન્નિવાસઃ સંસર્ગે વાસુદેવસ્તતસ્તુ સઃ ।
તમાહુઃ  પુરુષં કેચિત્કેચિદીશ્વરમવ્યયમ્॥ ૭૩॥
વિજ્ઞાનમાત્રં કેચિચ્ચ કેચિદ્બ્રહ્મ પરં તથા ।
કેચિત્કાલમનાદ્યન્તં કેચિજ્જીવં સનાતનમ્॥ ૭૪॥
કેચિચ્ચ પરમાત્માનં કેચિચ્ચૈવમનામયમ્ ।
કેચિત્ક્ષેત્રજ્ઞમિત્યાહુઃ  કેચિત્ષડ્વિંશકં   તથા॥ ૭૫॥
અઙ્ગુષ્ઠમાત્રં  કેચિચ્ચ કેચિત્પદ્મરજોપમમ્ ।
એતે ચાન્યે ચ મુનિભિઃ સંજ્ઞાભેદાઃ પ્ऱૃથગ્વિધાઃ॥ ૭૬॥
શાસ્ત્રેષુ કથિતા વિષ્ણોર્લોકવ્યામોહકારકાઃ।
એકં યદિ ભવેચ્છાસ્ત્રં જ્ઞાનં નિસ્સંશયં ભવેત્॥ ૭૭॥
બહુત્વાદિહ  શાસ્ત્રાણાં જ્ઞાનતત્ત્વં સુદુર્લભમ્ ।
આલોડ્ય સર્વશાસ્ત્રાણિ વિચાર્ય ચ પુનઃ પુનઃ॥ ૭૮॥
ઇદમેકં સુનિષ્પન્નં ધ્યેયો નારાયણઃ સદા ।
ત્યક્ત્વા વ્યામોહકાન્ સર્વાન્ તસ્માચ્છાસ્ત્રાર્થવિસ્તરાન્॥ ૭૯॥
અનન્યચેતા ધ્યાયસ્વ નારાયણમતન્દ્રિતઃ ।
એવં જ્ઞાત્વા તુ સતતં દેવદેવં તમવ્યયમ્॥ ૮૦॥
ક્ષિપ્રં યાસ્યસિ તત્રૈવ સાયુજ્યં નાત્ર સંશયઃ ।
શ્રુત્વેદં બ્રહ્મણા પ્રોક્તં જ્ઞાનયોગં સુદુર્લભમ્॥ ૮૧॥
તતોઽહમાસં વિપ્રેન્દ્ર નારાયણપરાયણઃ ।
નમો નારાયણાયેતિ યે વિદુર્બ્રહ્મ શાશ્વતમ્॥ ૮૨॥

અન્તકાલે જપન્તસ્તે યાન્તિ વિષ્ણોઃ પરં પદમ્ ।
તસ્માન્નારાયણસ્તાત પરમાત્મા સનાતનઃ॥ ૮૩॥
અનન્યમનસા નિત્યં ધ્યેયસ્તત્ત્વવિચિન્તકૈઃ ।
નારાયણો જગદ્વ્યાપી પરમાત્મા સનાતનઃ॥ ૮૪॥
જગતાં સ્ऱૃષ્ટિસંહારપરિપાલનતત્પરઃ ।
શ્રવણાત્પઠનાચ્ચૈવ નિદિધ્યાસનતત્પરૈઃ॥ ૮૫॥
આરાધ્યઃ સર્વથા બ્રહ્મન્ પુરુષેણ હિતૈષિણા ।
નિઃ સ્પ્ऱૃહા નિત્યસંતુષ્ટા જ્ઞાનિનઃ સંયતેન્દ્રિયાઃ॥ ૮૬॥
નિર્મમા નિરહંકારા રાગદ્વેષવિવર્જિતાઃ   ।
અપક્ષપતિતાઃ શાન્તાઃ સર્વસંકલ્પવર્જિતાઃ  ॥ ૮૭॥
ધ્યાનયોગપરા બ્રહ્મન્ તે પશ્યન્તિ જગત્પતિમ્ ।
ત્યક્તત્રયા મહાત્માનો વાસુદેવં હરિં  ગુરુમ્॥ ૮૮॥
કીર્તયન્તિ જગન્નાથં તે પશ્યન્તિ જગત્પતિમ્ ।
તસ્માત્ત્વમપિ વિપ્રેન્દ્ર નારાયણપરો ભવ॥ ૮૯॥
તદન્યઃ કો મહોદારઃ પ્રાર્થિતં   દાતુમીશ્વરઃ ।
હેલયા કીર્તિતો   યો વૈ સ્વં પદં દિશતિ દ્વિજ॥ ૯૦॥
અપિ કાર્યસ્ત્વયા ચૈવ જપઃ સ્વાધ્યાય એવ ચ ।
તમેવોદ્દિશ્ય દેવેશં કુરુ નિત્યમતન્દ્રિતઃ॥ ૯૧॥
કિં  તત્ર બહુભિર્મન્ત્રૈઃ  કિં  તત્ર બહુભિર્વ્રતૈઃ  ।
નમો નારાયણાયેતિ મન્ત્રઃ સર્વાર્થસાધકઃ॥ ૯૨॥
ચીરવાસા જટાધારી ત્રિદણ્ડી મુણ્ડ એવ વા ।
ભૂષિતો વા દ્વિજશ્રેષ્ઠ ન લિઙ્ગં  ધર્મકારણમ્॥ ૯૩॥
યે ન્ऱૃશંસા દુરાત્માનઃ પાપાચારરતાઃ સદા ।
તેઽપિ યાન્તિ પરં સ્થાનં નરા નારાયણાશ્રયાઃ॥ ૯૪॥
જન્માન્તરસહસ્રેષુ યસ્યસ્યદ્બુદ્ધિરીદ્ऱૃશી ।
દાસોઽહં વાસુદેવસ્ય દેવદેવસ્ય શાર્ઙ્ગિનઃ ॥ ૯૫॥
પ્રયાતિ વિષ્ણુસાલોક્યં પુરુષો નાત્ર સંશયઃ ।

કિં  પુનસ્તદ્ગતપુરાણઃ પુરુષઃ સંયતેન્દ્રિયઃ॥ ૯૬॥
ઇતિ બ્રહ્મોક્ત નરસિંહપુરાણે   નારાયણસ્તુતિઃ સમાપ્તા ।
નરસિંહપુરાણે   અધ્યાય ૬૪ શ્લોક ૫૯-૯૬, અધ્યાય શ્લોક સંખ્યા ૧૨૪

From Narasimhapurana adhyAya 64. Selected verses.

